
Higijenski savjeti kod sumnje na gastrointestinalnu 
infekciju 
Informacije od ljekara za zaštitu od zaraznih bolesti Švedske za as za koje se sumnja 
da imate gastrointestinalnu infekciju 

Zašto sam dobio ove informacije 
Sumnja se da imate zaraznu gastrointestinalnu infekciju. 

Šta je gastrointestinalna infekcija? 
Gastrointestinalne infekcije mogu biti uzrokovane bakterijama, virusima ili drugim 
mikroorganizmima. Uobičajeni simptomi su proljev, mučnina, povraćanje, bolovi u 
stomaku. Možete dobiti i temperaturu. Infekcija se može širiti dalje, na druge ljude. 

Šta treba da imam na umu kako ne bih zarazio druge?  
• Ostanite kod kuće ako imate simptome kao što su proljev ili povraćanje, te 

najmanje 24 sata nakon što simptomi prestanu.  
• Napomena: 

o Za djecu u predškolskim ustanovama obično važi pravilo da dijete 
mora biti bez simptoma najmanje 48 sati nakon povraćanja ili 
proljeva prije nego što se može vratiti u predškolsku ustanovu. 

o Mogu važiti i drugi vremenski rokovi ako radite sa prehrambenim 
namirnicama. 

• Ako radite sa prehrambenim namirnicama, prema zakonu o hrani, dužni ste 
odmah obavijestiti poslodavca ako imate simptome gastrointestinalne 
infekcije.  

• Temeljito operite ruke tečnim sapunom nakon posjete toaletu. Koristite 
vlastiti peškir ili peškir za jednokratnu upotrebu. 

• Sredstvo za dezinfekciju ruku se može koristiti kao dodatak nakon pranja 
ruku, ali ne djeluje protiv svih vrsta crijevnih infekcija. 

• Operite ruke prije rukovanja namirnicama i prije jela. Ako je moguće, 
izbjegavajte rad sa namirnicama i pripremanje hrane za druge dok ne budete 
bez simptoma. 

• Ako je to moguće, koristite vlastiti toalet dok traju proljev i povraćanje. 
Spustite poklopac toaleta prilikom puštanja vode. Održavajte toaletnu 
školjku i umivaonik čistima. 

• Prilikom mijenjanja pelena, stavite iskorištenu pelenu u plastičnu vrećicu 
koju zatim bacate u obično smeće. Temeljito operite ruke nakon mijenjanja 
pelena. I dijete, ili osoba koja nosi pelene, treba oprati ruke nakon mijenjanja 
pelena. Očistite stol za previjanje nakon upotrebe. 

• Nemojte se kupati u bazenu dok simptomi potpuno ne nestanu. 
• Zaprljan veš perite u mašini na najvišoj temperaturi koju materijal podnosi, 

po mogućnosti 60 stepeni. 

Više informacija 
Stomačni grip – proljev i povraćanje | 1177 (1177.se)  

